
KUVENDI

P R O J E K T L I G J
		PROJEKT

Nr.______, datë____.____.2025

PËR KRIJIMIN DHE FUNKSIONIMIN 
E DRITARES SË VETME KOMBËTARE PËR DOGANAT[footnoteRef:1]* [1: * Përafruar me Rregulloren e Parlamentit Evropian dhe të Këshillit (BE) 2022/2399 e datës 23 nëntor 2022, “Për krijimin e Mjedisit me dritare të vetme të Bashkimit Evropian për Doganat dhe ndryshimin e Rregullores (BE) Nr. 952/2013”, numri CELEX: 32022R2399, Fletorja zyrtare e Bashkimit Europian, seria L, nr. 317, date 09.12.2022, faqe 1-19;
] 


Në mbështetje të nenit 78, 83 pika 1dhe100 të Kushtetutës, me propozimin e ministrit të Financave dhe Ekonomisë, Këshilli i Ministrave 

VENDOSI:


KREU I
DISPOZITA TË PËRGJITHSHME

Neni 1
Qëllimi

1. Ky ligj përcakton rregullat për krijimin dhe venien në funksionim të mjedisit të Dritares së Vetme Kombëtare për Doganat si dhe rregullat për bashkëpunimin administrativ dhe digjital mes autoriteteve doganore dhe autoriteteve të tjera kompetente bashkërenduese për shkëmbimin e informacionit në mënyrë elektronike, përmes grupeve të të dhënave të ndërveprueshme, brenda mjedisit me Dritare të Vetme për Doganat, bazuar në rregullat e përcaktuara për mallrat që hyjnë e dalin nga territori doganor i Republikës së Shqipërisë dhe legjislacionit të brendshëm në fuqi.

2. Mjedisi i Dritares së Vetme Kombëtare për Doganat, më poshtë referuar edhe si DVKD, mundëson për operatorët ekonomikë dhe palët e përfshira në tregti, dorëzimin e dokumentacionit të kërkuar për përmbushjen e formaliteteve doganore dhe jodoganore, sipas parimit “vetëm një herë” dhe në mënyrë të standartizuar. 

Neni 2
Përkufizimet

Për qëllime të zbatimit të këtij ligji, perdoren në mënyrë të njëjtë përkufizimet e ligjit Nr. 102/2014 “Kodi Doganor i Republikës së Shqipërisë”, i ndryshuar dhe të VKM Nr.651, date 10.11.2017 “Për dispozitat zbatuese të ligjit Nr. 102/2014 “Kodi Doganor i Republikës së Shqipërisë”, të ndryshuar.".


1. "Mjedisi kombëtar me dritare të vetme për doganat" nënkupton një grup shërbimesh elektronike të krijuara për të mundësuar shkëmbimin e informacionit dhe ndërveprimin ndërmjet sistemeve elektronike të autoritetit doganor, të autoriteteve kompetente bashkërenduese dhe operatorëve ekonomikë;


2. "Autoritet kompetent bashkërendues" nënkupton çdo autoritet tjeter qeveritar, ent, agjenci apo institucion publik, i cili bazuar në legjislacionin në fuqi, lëshon një leje, liçencë, autorizim, vërtetim apo çdo dokument tjetër mbështës, me qëllim përmbushjen e formaliteteve jodoganore përkatëse në lidhje me transportimin, importin, eksportin dhe zbatimin e kërkesave rregullatore të lidhura me tranzitin në Republikën e Shqipërisë;

3. "Formaliteti jodoganor " nënkupton të gjitha proçedurat që duhet të kryhen nga një operator ekonomik ose nga një autoritet kompetent bashkërendues për lëvizjen ndërkombëtare të mallrave, siç përcaktohet në legjislacionin në fuqi, përveç legjislacionit doganor;

4. "Dokument mbështetës" nënkupton çdo dokument të kërkuar të lëshuar nga një autoritet kompetent bashkërendues ose i hartuar nga një operator ekonomik, ose çdo informacion i kërkuar dhe i ofruar nga një operator ekonomik, për të vërtetuar se formalitetet jodoganore janë përmbushur;
 
5. "Menaxhimi i sasisë" nënkupton veprimtarinë e monitorimit dhe menaxhimit të sasisë së mallrave të autorizuar nga autoritetet kompetente bashkërenduese, në përputhje me legjislacionin në fuqi, përveç legjislacionit doganor, bazuar në informacionin e dhënë nga autoritetet doganore;

6. “Sistemi jodoganor" nënkupton një sistem elektronik i përdorur për të ruajtur informacionin mbi përmbushjen e formalitetit përkatës jodoganor i krijuar dhe/apo operuar nga ana e Autoriteteve Kompetente Bashkërenduese, bazuar në legjislacionin në fuqi. Ai përbëhet nga tërësia e pajisjeve dhe zgjidhjeve software-ike që mund të përfshijë dhe çdo zgjidhje sofware-ike të ndërmjetme që përdoren nga ana e secilit prej autoriteteve kompetente bashkërenduese duke përdorur një rrjet të sigurt të shkëmbimit të të dhënave nëpërmjet lidhjes elektronike/internetit;

Neni 3
Krijimi i mjedisit për funksionimin e Dritares së Vetme Kombëtare për Doganat 


1. Mjedisi i Dritares së Vetme Kombëtare për Doganat përfshin: 

a) sistemin elektronik me një dritare të vetme kombëtare doganore të shkëmbimit të dokumentave mbështetës;
b) sistemet jodoganore të Autoriteteve Kompetente Bashkërenduese të përmendura në Lidhjen A të Shtojcës, përdorimi i të cilave është i detyrueshëm sipas ligjit sektorial në fuqi;
c) sistemet jodoganore të Autoriteteve Kompetente Bashkërenduese të përmendura në Lidhjen B të Shtojcës, përdorimi i të cilave është vullnetar sipas ligjit sektorial në fuqi.

2. Mjedisi i Dritares së Vetme Kombëtare për Doganat dhe përbërësit e tij krijohen, projektohen, ndërlidhen dhe operohen në përputhje me legjislacionin në fuqi për mbrojtjen e të dhënave personale dhe sigurinë kibernetike, duke përdorur teknologjitë më të përshtatshme si dhe duke pasur parasysh karakteristikat e veçanta të të dhënave specifike dhe sistemeve elektronike në fjalë, si dhe qëllimet e këtyre sistemeve.





KREU II
KRIJIMI I DRITARES SË VETME KOMBËTARE PËR DOGANAT, PËRGJEGJËSITË INSTITUCIONALE DHE PËRPUNIMI I TË DHËNAVE PERSONALE BRENDA KËTIJ SISTEMI 

Neni 4
Dritarja e Vetme Kombëtare për Doganat dhe EU CSW - CERTEX[footnoteRef:2] të Bashkimit Evropian [2:  European Union Customs Single Window - Certificates Exchange System – është Sistemi i Shkëmbimit të Certifikatave me Dritare të Vetme të Bashkimit Evropian për Doganat, siç përcaktohet në Rregulloren (BE) 2022/2399 të Parlamentit Evropian dhe Këshillit të datës 23 nëntor 2022 për krijimin e Mjedisit me Dritare të Vetme të Bashkimit Evropian për Doganat dhe ndryshimin e Rregullores (BE) Nr. 952/2013] 


Dritarja e Vetme Kombëtare për Doganat krijon një mjedis elektronik të aftë për të mundësuar lidhjen e sistemit DVKD të Republikës së Shqipërisë me sistemin jodoganor EU CSW - CERTEX të Bashkimit Evropian.


Neni 5
Krijimi i Dritares së Vetme Kombëtare për Doganën[footnoteRef:3] [3:  Neni 8 Rregullores së Parlamentit Evropian dhe të Këshillit (BE) 2022/2399 e datës 23 nëntor 2022, “Për krijimin e Mjedisit me dritare të vetme të Bashkimit Evropian për Doganat dhe ndryshimin e Rregullores (BE) Nr. 952/2013”,] 


1. Agjencia Kombëtare e Shoqërisë së Informacionit krijon dritaren e vetme kombëtare për doganat dhe është përgjegjëse për zhvillimin, integrimin dhe funksionimin e saj.

2. Dritarja e Vetme Kombëtare për doganat në Republikën e Shqipërisë është sistemi në të cilin mundësohet shkëmbimi i informacionit dhe bashkëpunimi me mjete elektronike ndërmjet autoriteteve doganore, autoriteteve kompetente bashkërenduese dhe operatorëve ekonomikë për qëllime të zbatimit të legjislacionit doganor dhe përmbushjes së formaliteteve jodoganore të listuara në Shtojcë.

3. Për formalitetet jodoganore dhe sistemet përkatëse të listuara në Lidhjen A të Shtojcës, Dritarja e Vetme Kombëtare për Doganat ofron funksionet e mëposhtme:
a) një kanal të vetëm komunikimi për operatorët ekonomikë, të cilët e përdorin atë për të përmbushur formalitetet përkatëse doganore dhe formalitetet jodoganore, të përfshira në mjedisin e Dritares së Vetme Kombëtare për Doganën, në përputhje me nenin 12 të këtij ligji;
b) menaxhimin e sasisë në lidhje me formalitetet jodoganore, aty ku është e aplikueshme; 
c) verifikimin automatik të përputhshmërisë së të dhënave për përmbushjen e formaliteteve jodoganore të lisuara në Shtojcë, bazuar në shkëmbimin e të dhënave në mjedisin e DVKD midis autoriteteve doganore dhe sistemeve përkatëse jodoganore.

4. Funksionet e renditura në pikën 2) të këtij neni, zbatohen edhe për secilën prej formaliteteve jodoganore dhe sistemeve përkatëse të Autoriteteve Kompetente Bashkërenduese të listuara në Lidhjen B të Shtojcës, kur ato bëhen pjesë e mjedisit të Dritares së Vetme Kombëtare për doganat në Republikën e Shqipërisë.

5. Mjedisi kombëtar me dritare të vetme për doganat mund të përdoret si një platformë për të koordinuar kontrollet e kryera në përputhje me nenin 48 “Bashkëpunimi ndërmjet autoriteteve” të Ligjit Nr. 102/2014 “Kodi Doganor në Repubikën e Shqipërisë”.

Neni 6 
Përgjegjësitë për krijimin e Dritares së Vetme Kombëtare për Doganat

1. Këshilli i Ministrave, miraton listen e formaliteteve jodoganore të detyrueshme apo vullnetare për tu zhvilluar, integruar dhe operuar në mjedisin e Dritares së Vetme Kombëtare për Doganat.

2. Këshilli i Ministrave ngarkohet:
a) të nxjerrë udhëzime duke përcaktuar datat kur sistemet jodoganore të Autoriteteve Kompetente Bashkërenduese do të mundësojnë shkëmbimin e informacionit mbi formalitetet jodoganore të listuara.
b) të vendosë mbi ndryshimin e listës së formaliteteve jodoganore të përcaktuara në Lidhjen A të Shtojcës, përsa i përket formaliteteve jodoganore të cilat përfshihen në DVKD, sistemeve jodoganore të Autoriteteve Kompetente Bashkërenduese përkatëse, si dhe të përcaktojë kohën e lidhjes se këtyre sistemeve jodoganore në mjedisin e DVKD-së, me qëllim ofrimin e shërbimit të shkëmbimit të informacionit mbi formalitetet jodoganore të listuara në Shtojcë, në zbatim të legjislacionit në fuqi, përveç legjislacionit doganor;
c) të vendosë mbi ndryshimin e listës së formaliteteve jodoganore vullnetare të përcaktuara në Lidhjen B të Shtojcës, të sistemeve jodoganore të Autoriteteve Kompetente Bashkërenduese përkatëse, si dhe të përcaktojë kohën e lidhjes se këtyre sistemeve jodoganore në mjedisin e DVKD-së, me qëllim ofrimin e shërbimit të shkëmbimit të informacionit mbi formalitetet jodoganore të listuara në Shtojcë në zbatim të legjislacionit në fuqi, përveç legjislacionit doganor;


Neni 7
Përpunimi i të dhënave personale brenda mjedisit te Dritares së Vetme Kombëtare për doganat

1. Përpunimi i të dhënave personale brenda mjedisit të Dritares së Vetme për Doganat bëhet në përputhje me legjislacionin në fuqi përmbrojtjen e të dhënave personale[footnoteRef:4]. Përpunimi i të dhënave personale sipas parashikimeve të nenit 8 të këtij ligji, bëhet veçmas. [4: 
] 


2. Autoriteti Doganor dhe Autoritetet Kompetente Bashkërenduese kanë përgjegjësinë për të kontrolluar veprimtarinë e përpunimit të të dhënave që ndodhin brenda Dritares së Vetme Kombëtare për Doganat, sipas parashikimeve të këtij ligji.

3. Autoritetet e përcaktuara në pikën 2 të këtij neni, njoftojnë Komisionerin për të Drejtën e Informimit dhe Mbrojtjen e të Dhënave Personale[footnoteRef:5], për shkeljet e të dhënave personale që rrezikojnë sigurinë, konfidencialitetin, disponueshmërinë ose integritetin e të dhënave personale të përpunuara brenda mjedisit të dritares së  vetme kombëtare për doganat.  [5:  Mbështetur në nenin 21 të ligjit nr. 9887, date 10.3.2008 “Per mbrojtjen e te dhenave personale” dhe Pjesa IV te projekt -ligjit per mbrojtjen e te dhenave personale ] 



Neni 8
Kategoritë e përpunimit të të dhënave personale

1. Përpunimi i të dhënave personale bëhet në DVKD vetëm për qëllimet e mëposhtme:
a) për shkëmbimin e informacionit ndërmjet mjedisit të Dritares së Vetme Kombëtare për doganat dhe sistemeve jodoganore të Autoriteteve Kompetente Bashkërenduese të përcaktuara në Shtojcë, në lidhje me formalitetet jodoganore të parashikuara nga legjislacioni në fuqi;
b) për transferimin e të dhënave teknike të operatorit ekonomik dhe të dhënave të renditura në nenin 10(2), kur kjo është e nevojshme për të mundësuar shkëmbimin e informacionit të përmendur në pikën a) të këtij paragrafi.

2. Përpunimi i të dhënave personale mund të bëhet në DVKD vetëm në lidhje me kategoritë e mëposhtme të subjekteve të të dhënave:
a) personat fizik, të dhënat personale të të cilëve gjenden në deklaratën doganore ose deklaratën e rieksportit;
b) personat fizikë, informacioni personal i të cilëve përmbahet në dokumentet mbështetëse, ose në çdo provë tjetër dokumentare shtesë që kërkohet për përmbushjen e formaliteteve jodoganore të renditura në Shtojcë;
c) personeli i autorizuar i autoriteteve doganore, autoriteteve kompetente bashkërenduese ose çdo autoriteti tjetër përkatës apo organi të autorizuar, informacioni personal i të cilit përmbahet në çdo dokument të përmendur në pikat (a) dhe (b);
d) ofruesit e palëve të treta të shërbimit që veprojnë në emër të Operatorit të sistemit të cilët kryejnë operacione dhe aktivitete të mirëmbajtjes të lidhura me DVKD.

3. Përpunimi i të dhënave personale mund të bëhet në DVKD vetëm në lidhje me kategoritë e mëposhtme të të dhënave personale:
a) emri, adresa, kodi i shtetit dhe numri i identifikimit të personave fizikë të përmendur në paragrafin 2 të këtij neni, pikat a) dhe b), të kërkuara ose nga legjislacioni doganor apo legjislacioni në fuqi, për të përmbushur formalitetet doganore dhe jodoganore;
b) emrin dhe nënshkrimin e personelit të përmendur në paragrafin 2, pikat c) dhe d).

4. Me përjashtim të regjistrave teknikë që tregojnë dokumentet mbështetëse të shkëmbyera dhe rrjedhën e këtij shkëmbimi, DVKD nuk ruan asnjë informacion të shkëmbyer ndërmjet mjedisit të Dritares së Vetme Kombëtare për Doganat dhe sistemeve jodoganore të Autoriteteve Kompetente Bashkërenduese.

5. Transferimi i të dhënave personale të përmendura në paragrafin 1, pika b) kryhet duke përdorur infrastrukturën e teknologjisë së informacionit të vendosur për krijimin e Dritares së Vetme Kombëtare për Doganat.

Neni 9
Kontrolli i përbashkët i të dhënave personale

1. Autoritetet doganore dhe Autoritetet Kompetente Bashkërenduese përgjegjëse për formalitetet jodoganore të listuara në Shtojcë do të jenë kontrollues të përbashkët sipas parashimeve të legjislacionit në fuqi për përpunimin e të dhënave personale[footnoteRef:6].  [6:  Projekt ligji i hedhur per konsultim online ne Regjistrin Publik per Konsultimet Publike “Për mbrojtjen e të dhënave personale”, kreu IV “Detyrimet e kntrolluesit dhe të përpunuesit” percakton rregullat për kontrollin e përbashket të të dhënave personale. Ky projekt ligj perafron Rregulloren e (BE) 2016/679 “Për mbrojtjen e personave fizikë lidhur me përpunimin e të dhënave personale dhe për lëvizjen e lirë të këtyre të dhënave dhe shfuqizimin e direktivës 95/46/KE” dhe Direktivën (BE) 2016/680 “Për mbrojtjen e personave fizikë në lidhje me përpunimin e të dhënave personale nga autoritetet kompetente me qëllim parandalimin, hetimin, zbulimin, ndjekjen penale të veprave penale apo ekzekutimin e dënimeve penale dhe për lëvizjen e lirë të këtyre të dhënave” “Kontrolluesit e perbashkët përcaktojnë bashkërisht qëllimet dhe mjetet e përpunimit të të dhënave personale të cilat pëpunohen në systemin e DVKD.
Kontruesit e përbashkët veprojnë në bazë të ligjit 9887/2008 (i ndryshuar) “Për mbrojtjen e të dhënave personale” në mënyrë transparente duke përcaktuar paraprakisht rolin dhe përgjegjësitë e tyre në lidhje me respektimin e detyrimeve për mbrojtjen e të dhënave, veçanërisht përsa i përket të drejtave të subjektit të të dhënave dhe detyrave të tyre si kontrollore të përbashkët për të dhënë informacion. Rregullat e përpunimit të të dhënave përcaktohen në marrëveshjen e lidhur mes subjektit të të dhënave dhe kontrollorëve të përbashkët. Marreveshja i vihet në dispozicion subjektit të të dhënave”.


 ] 

2. Këshilli i Ministrave miraton rregullat për përcaktimin e përgjegjësive përkatëse të kontrollorëve të përbashkët.

3. Kontrollorët e përbashkët duhet:
a) të punojnë së bashku për të përpunuar, në kohën e duhur, kërkesat e bëra nga subjektet e të dhënave;
b) të ndihmojnë njëri-tjetrin në çështjet që kanë të bëjnë me identifikimin dhe trajtimin e çdo shkeljeje të të dhënave në lidhje me përpunimin e përbashkët;
c) të shkëmbejnë informacionin përkatës të nevojshëm për të informuar subjektet e të dhënave në përputhje me legjislacionin ne fuqi per mbrojtjen e të dhenave personale.
d) te garantojnë dhe mbrojnë sigurinë, integritetin, disponueshmërinë dhe konfidencialitetin e të dhënave personale të përpunuara bashkërisht në përputhje me legjislacionin ne fuqi per mbrojtjen e të dhenave personale.



KREU III
BASHKËPUNIMI DIGJITAL, SHKËMBIMI I INFORMACIONIT DHE RREGULLA TË TJERA PROCEDURALE


SEKSIONI 1
BASHKËPUNIMI DIGJITAL LIDHUR ME FORMALITETET JODOGANORE 

Neni 10
Informacioni i shkëmbyer dhe i
përpunuar përmes DVKD dhe përdorimi i tij

1. Shkëmbimi i informacionit, ndërmjet mjedisit të Dritares së Vetme Kombëtar për Doganat dhe sistemeve përkatëse jodoganore të Autoriteteve Kompetente Bashkërenduese mundësohet për secilin nga formalitetet jodoganore të listuara në Shtojcë, për qëllimet e mëposhtme:
a) të vihen në dispozicionin e autoriteteve doganore ato të dhëna të Autoriteteve Bashkërenduese Kompetente, të cilat lejojnë kryerjen në mënyrë të automatizuar të verifikimit të nevojshëm të këtyre formaliteteve në përputhje me Kodin Doganor të Republikës së Shqipërisë;
b) të vihen në dispozicion të Autoriteteve Kompetente Bashkërenduese të të dhënave të lidhura me mallrat e deklaruara në autoritetet doganore dhe të lëshuara nga këto të fundit, me qëllim kryerjen e menaxhimit të sasisë së mallrave të autorizuara në sistemet jodoganore;
c) thjeshtëzimin e proçedurave dhe automatizimin e ndërveprimit mes sistemeve elektronike të Autoriteteve Doganore dhe Autoriteteve Kompetente Bashkërenduese, për të përmbushur formalitetet e kërkuara për vendosjen e mallrave nën rregjim doganor ose rieksporti, si dhe mundësimin e koordinimit brenda këtij mjedisi të kontrolleve të parashikuara në përputhje me Nenin 48 të Kodit Doganor dhe legjislacionit në fuqi; 
d) të mundësojë çdo transferim tjetër të automatizuar të të dhënave ndërmjet Autoriteteve Doganore dhe Autoriteteve Kompetente Bashkërenduese të parashikuara nga legjislacioni në fuqi për formalitetet jodoganore.

2. Për secilin nga formalitetet jodoganore të listuara ne Shtojce, Dritarja e Vetme Kombëtare për Doganat ofron kriteret e mëposhtme:
a) përafrimin e terminologjisë doganore dhe atë jodoganore aty ku është e mundur, dhe identifikimin e procedurave doganore ose të rieksportit për të cilin mund të përdoret dokumenti mbështetës, bazuar në një vendim administrativ të Autoritetit Kompetent Bashkërendues të treguar në dokumentin mbështetës; 
b) përshtatjen kur është e nevojshme, të formatit të të dhënave të kërkuara për të përmbushur formalitetet përkatëse jodoganore në një format të dhënash të përputhshme me deklaratën doganore ose deklaratën e rieksportit apo anasjelltas, pa ndryshuar përmbajtjen e të dhënave.

3. Ngarkohet Këshilli i Ministrave të miratojë rregullat të cilat specifikojnë elementet e të dhënave që do të shkëmbehen përmes Dritares së Vetme Kombëtare për Doganat në përputhje me paragrafin (1) të këtij neni.
4. Këshilli i Ministrave miraton akte nënligjore, duke vendosur rregulla specifike për shkëmbimin e informacionit të përmendur në paragrafët 1 dhe 2 të këtij neni, duke përfshirë, sipas rastit, çdo rregull specifik për të garantuar mbrojtjen e të dhënave personale. 

Neni 11
Thjeshtëzimi i procedurave gjatë plotësimit të formaliteteve doganore dhe atyre jodoganore

1. Për formalitetet jodoganore si dhe sistemet jodoganore të listuara në Shtojcen A, mjedisi i Dritares së Vetme Kombëtare për Doganat ofron funksionet e mëposhtme:

a) u mundëson operatorëve ekonomikë të dorëzojnë informacionin e kërkuar për përmbushjen e formaliteteve doganore të aplikueshme sipas legjislacionit doganor dhe atyre jodoganore të bazuara në legjislacionin në fuqi; 
b) u komunikon në mënyrë elektronike operatorëve ekonomikë përgjigjen e Autoritetit Doganor dhe Autoriteteve Kompetente Bashkërenduese në lidhje me përmbushjen e formaliteteve doganore dhe formaliteteve jodoganore përkatëse nga ana e tyre.

2. zbatohen të njëjtat funksione në mjedisin e Dritares së Vetme Kombëtare për Doganat edhe për formalitetet jodoganore dhe sistemet përkatëse jodaganore të listuara në Shtojcën B si ato të parashikuara në pikën 1) të këtij neni.

Neni 12
Kriteret për Formalitetet jodoganore që i nënshtrohen ndërveprimit dixhital 

1. Një formalitet jodoganor i renditur në Shtojcë, i nënshtrohet nenit 5 pika 2), gërma a) dhe neneve 11, 13, 14 dhe 15 të këtij ligji, me kusht që Këshilli i Ministrave të ketë përcaktuar, në përputhje me pikën 2 të këtij neni, se formaliteti në fjalë përmbush kriteret e përcaktuara në atë paragraf.

2. Këshilli i Ministrave vendos për listën e formaliteteve jodoganore përfshihen në mjedisin e Ditares së Vetme Kombëtare për Doganat, vetëm duke u bazuar në kriteret e mëposhtme:
a) uljen e shkallës së mbivendosjeve të të dhënave që do të përfshihen në deklaratën doganore ose deklaratën e ri-eksportit dhe të dhënave që do të përfshihen në dokumentet mbështetëse të kërkuara për formalitetet jodoganore të listuara në Shtojcë;
b) numri i dokumenteve mbështetëse të lëshuara nga Autoritetet Kompetente Bashkërenduese për plotësimin e formalitetit jodoganor të mos jetë i papërfillshëm;
c) identifikimi i operatorit ekonomik nga ana e sistemit përkatës jo-doganor të Autoritetit Kompetent Bashkërendues të listuar në Shtojcë me anë të numrit të tyre përkatës RIOE;
d) legjislacioni në fuqi, përveç legjislacionit doganor, lejon përmbushjen e formalitetit jodoganor përmes mjedisit të Dritares së Vetme Kombëtare për doganat në përputhje me nenin 11. 

Neni 13
Harmonizimi dhe racionalizimi i të dhënave

1. Këshilli i Ministrave vendos në lidhje me grupin e të dhënave të përbashkëta të kërkuara për deklaratën doganore ose deklaratën e rieksportit si dhe për dokumentet mbështetëse të kërkuara për përmbushjen e formaliteteve jodoganore të listuara në Shtojcë. 

2. Këshilli i Ministrave gjithashtu identifikon elementet e të dhënave shtesë që duhet të përfshihen mbështetur në legjisclacionin në fuqi, përveç legjislacionit doganor. Këto elemente të dhënash shtesë identifikohen nga akronimi përkatës i formalitetit jodoganor të listuar në Shtojcë, i ndjekur nga prapashtesa "Set i të dhënave të autoritetit kompetent bashkërendues".

3. Grupi i përbashkët i të dhënave, elementët e të dhënave shtesë të përmendura në paragrafin 2, dhe grupi i të dhënave të kërkuara për vendosjen e mallrave nën një regjim specifik doganor ose rieksporti përbëjnë një grup të dhënash të integruara, që përmban të gjitha të dhënat e nevojshme të kërkuara nga ana e Autoriteteve Doganore dhe Autoriteteve Kompetente Bahkërenduese.

4. Këshilli i Ministrave miraton akte nënligjore në përputhje me nenin 21 të këtij ligji, duke identifikuar, nga njëra anë, elementët e grupit të përbashkët të të dhënave të përmendur në paragrafin 1 të këtij neni, dhe nga ana tjetër, elementet shtesë të të dhënave të përmendura në paragrafin 2 të këtij neni, bazuar në legjislacionin në fuqi për secilin nga formalitetet jodoganore të listuara në Shtojcë.

Neni 14
Dorëzimi i të dhënave doganore dhe jodoganore nga operatorët ekonomikë

1. Për qëllimet e nenit 11(1), pika (a), mjedisi i Dritares së Vetme Kombëtare për Doganat mund t'u mundësojë operatorëve ekonomikë, të paraqesin një grup të dhënash të integruara sipas paragrafit 3) të nenit 13 të këtij ligji, duke përfshirë deklaratën doganore ose deklaratën e rieksportit të paraqitur, përpara paraqitjes së mallit, në përputhje me nenin 156[footnoteRef:7] të Kodit Doganor. [7:  Neni 156 i Kodit doganor “Depozitimi i nje deklarate doganore perpara paraqitjes se mallrave” parashikon se “Nje deklarate doganore mund te depozitohet perpara paraqitjes se pritshme te mallrave ne dogane. Në qoftë se mallrat nuk paraqiten brenda 30 diteve nga dita e depozitimit të deklarates doganore konsiderohet sikur te mos ishte depozituar. Ky nen ka transpozuar nenin 171 te kodit doganor BE. ] 


2. Grupi i integruar i të dhënave i paraqitur në përputhje me paragrafin 1) do të konsiderohet se përbën, sipas rastit, deklaratën doganore ose deklaratën e rieksportit dhe dorëzimin e të dhënave të kërkuara nga Autoritetet Kompetente Bashkërenduese për formalitetet jodoganore të listuara në Shtojcë.

3. [footnoteRef:8]Dokumentet mbështetëse për plotësimin e formaliteteve jodoganore të kërkuara nga legjislacioni i Republikës së Shqipërisë, të renditura në Shtojcë, konsiderohen se janë në posedim të operator ekonomik deklarues, dhe në dispozicion të Autoriteteve Doganore në kohën kur deklarata doganore depozitohet, me kusht që këto autoritete të jenë në gjendje të marrin të dhënat e nevojshme nga sistemet përkatëse jo-doganore të Autoritetit Kompetent Bashkërendues përkatës, nëpërmjet Dritares së Vetme Kombëtare për Doganat, në përputhje me nenin 10(1), pikat (a) dhe (c), të ketij ligji. [8:  Përafrim me Nenin 23 të Rregullores (EU) 2022/2399 “Për krijimin e nje mjedisi me dritare të vetme për doganat” ] 


Neni 15
Shkëmbimi i informacionit shtesë i përpunuar përmes Dritares së Vetme Kombëtare për Doganat

1. Dritarja e Vetme Kombëtare për Doganat mundëson shkëmbimin e nevojshëm të informacionit përmes këtij mjedisi dhe sistemeve jodoganore të Autoriteteve Kompetente Bashkërenduese për qëllimet e mëposhtme:
a) transmetimin e të dhënave të identifikuara si grupi i përbashkët i të dhënave në përputhje me nenin 13 pika 1), si dhe i elementëve të të dhënave shtesë të identifikuara në bazë të nenit 13 pika 2) të cilat përbëjnë grupin e të dhënave të Autoritetit Kompetent Bashkërendues, për t’u mundësuar këyre të fundit zbatimin e legjislacionit në fuqi, përveç legjislacionit doganor në lidhje me formalitetet përkatëse;
b) transmetimin elektronik përmes sistemeve jodoganore të Autoriteteve Kompetente Bashkërenduese, për qëllimet e nenit 11 pika 1), gërma b), të çdo përgjigjeje për operatorët ekonomikë.

2. Kur një operator ekonomik është i regjistruar në Autoritetet Doganore në përputhje me nenin 8 të VKM Nr. 651, Datë 10.11.2017 “Për dispozitat zbatuese të Kodit Doganor”, numri RIOE (NIUS/NIPT përdoret për shkëmbimin e informacionit të përmendur në paragrafin 1 të këtij neni.

3. Këshilli i Ministrave përcakton rregullat proçedurale për shkëmbimin e informacionit të përmendur në paragrafin 1) të këtij neni, duke përfshirë, sipas rastit, çdo parashikim ligjor që rregullon mbrojtjen e të dhënave personale. 


SEKSIONI 2
RREGULLA TË TJERA PROCEDURALE

Neni 16
Përdorimi i sistemit elektronik RIOE nga

Autoriteteve Kompetente Bashkërenduese i mundësohet akses në sistemin elektronik RIOE me qëllim verifikimin e të dhënave përkatëse për operatorët ekonomikë të ruajtur në atë sistem, gjatë plotësimit të dokumentave mbështetës, bazuar në legjislacionin në fuqi, përvec legjislacionit doganor.

Neni 17
Koordinatori kombëtar

Koordinatori kombëtar i Dritares së Vetme Kombëtare për Doganat caktohet nga Kryeministri me urdhër të tij. Kordinatori Kombëtar në zbatim të këtij ligji, kryen detyrat e mëposhtme:
a) përfaqëson nivelin më të lartë dhe vepron si pikë kombëtare kontakti për Këshillin e Ministrave të Republikës së Shqipërisë për të gjitha çështjet që kanë të bëjnë me zbatimin e dispozitave të këtij ligji;
b) promovon dhe mbështet në nivel kombëtar, bashkëpunimin ndërmjet autoriteteve doganore dhe autoriteteve kompetente bashkërenduese për zbatimin e dispozitave të këtij ligji. 
c) Koordinon të gjitha aktivitetet në lidhje me ndërveprimin e mjedisit te Dritares së Vetme Kombëtare për doganat në Republikën e Shqipërisë me BE CSW-CERTEX, dhe jep informacionet e kërkuara në përputhje me nenin 20 pika 4) e këtij ligji.


KREU IV
BUXHETIMI, PROGRAMI I PUNËS, MONITORIMI DHE RAPORTIMI

Neni 18
Buxhetimi

1. Shpenzimet që lidhen me zhvillimin, integrimin dhe funksionimin e Dritares së Vetme Kombëtare për Doganat dhe ndërveprimin e tij me sistemet jodoganore të Autoriteteve Kompetente Bashkërenduese përballohen nga Buxheti i Shtetit.

2. Republika e Shqipërisë përballon nga Buxheti i Shtetit shpenzimet e nevojshme në lidhje me zhvillimin, integrimin dhe funksionimin e mjedisit të Dritares së Vetme për doganat si dhe lidhjen e këtij mjedisi me dritaren e vetme për doganat CSW-CERTEX të BE-së.

Neni 19
Plani i punës

1. Këshilli i Ministrave miraton një Plan Pune me qëllim zbatimin e dispozitave të këtij ligji për mënyrën e lidhjes së sistemeve jodoganore të Autoriteteve Kompetente Bashkërenduese dhe integrimin aty të formaliteteve jodoganore të përmendura në Shtojcë, me mjedisin e Dritares së Vetme Kombëtare për Doganat, bazuar në legjislacionin në fuqi, përvec legjislacionit doganor. 

2. Plani i Punës i përmendur në paragrafin e parë rishikohet dhe përditësohet rregullisht, të paktën një herë në tre vjet, me qëllim vlerësimin dhe përmirësimin e zbatimit të dispozitave të këtij ligji.


Neni 20
Monitorimi dhe raportimi

1. Këshilli i Ministrave monitoron rregullisht funksionimin e Mjedisit të Dritares së Vetme Kombëtare për doganat.

2. Këshilli i Ministrave vlerëson rregullisht performancën e Mjedisit të Dritares së Vetme Kombëtare për doganat në lidhje me efektivitetin, efikasitetin, koherencën, rëndësinë dhe vlerën e shtuar të këtij sistemi.

3. Deri më 31 dhjetor 2027 dhe çdo vit më pas, Kordinatori Kombëtar i paraqet Këshillit të Ministrave dhe Parlamentit një raport mbi zbatimin e këtij ligji. Raportimi përfshin:
a) një pasqyrë të formaliteteve jodoganore të Autoriteteve Kompetente Bashkërenduese të përfshira në legjislacionin në fuqi dhe propozimet për ndryshimet ligjore përkatëse;
b) një pasqyrë të detajuar të fazës së progresit të arritur në mjedisin e Dritares së Vetme Kombëtare për doganat në lidhje me zbatimin e këtij ligji; dhe
c) një pasqyrë të detajuar të progresit të përgjithshëm të arritur në Mjedisin e Dritares së Vetme Kombëtare për doganat në lidhje me programin e punës të përmendur në nenin 19.

4. Deri më 31 dhjetor 2027 dhe çdo tre vjet më pas, raporti i përmendur në nënparagrafin e parë do të përfshijë gjithashtu informacion mbi monitorimin dhe vlerësimin e kryer në përputhje me paragrafët 1 dhe 2, respektivisht, duke përfshirë ndikimin tek operatorët ekonomikë, dhe në veçanti në ndërmarrjet e vogla dhe të mesme.

KREU V
DISPOZITA KALIMTARE

Neni 21
Aktet nënligjore

1. Ngarkohet Këshilli i Ministrave për të miratuar akte nënligjore për zbatimin e dispozitave të këtij ligji. 

2. Këshilli i Ministrave nxjerr akte nënligjore për zbatimin e nenit 6, nenit 10 pika 3) dhe nenit 12, nenit 13 pika 1) dhe 4), nenit 15 pika 4, nenit 19.

Neni 22
Hyrja në fuqi

Ky ligj hyn në fuqi 15 ditë pas botimit ne Fletoren Zyrtare.

Neni 23
Fillimi i Zbatimit

Neni 8 pika 3), gërma (a), neni 11, neni 13 pika 1), 2) dhe 3), neni 14 dhe neni 15pika 1) dhe 2) do të hyjnë në fuqi dhe do të zbatohen nga 13 dhjetori 2031.



K R Y E T A R I  I  K U V E N D I T

                                                                                                Elisa Spiropali 

